
దళములతో శూలదంష్ట్రుఁడు మడిసెఁ - జెలువేది మది దీర్ఘజిహ్వుండు దెగియె780

వారక యటఁ జంపి వచ్చెద నొండె? - ధీరత నిటఁ బట్టి తెచ్చెద నొండె?"

నాసమయంబున నమరులు మునులు - వాసవప్రముఖదిగ్వరులు కిన్నరులు

నుప్పరంబుననుండి యొదిగి వీక్షింప - నప్పంక్తికందరు నగ్రనందనుఁడు

నడరి యాతనిదేహ మణుమాత్రమైనఁ - బొడవడకుండ నద్భుతశితాస్త్రములు

గురియ నయ్యస్త్రము ల్ఘోరవాలమునఁ - దరమిడి చదియుచుఁ దప్పించుకొనుచు

శరవేగలక్ష్యగోచరుఁడు గా కిట్లు - దుర మొనరించె నద్భుతపౌరుషమున

నరు దంది మఱియు దివ్యాస్త్రంబు లేయఁ - బరువడి ఖండించి పవనజుఁ డతనిఁ

దరుశైలముల వైవ దర్పించి యతఁడు - శరముల నాటి జర్జరితము ల్సేసెఁ.

